
KURSUS BARISTA SEMPENA
BULAN KESELAMATAN NEGARA 2024

PENULIS: RASHID SALLEH, AZLAN SALIM,
FERIAL FAROOK & MOHD ZOOL FADLI IBRAHIM

Perdana Menteri Malaysia Dato’ Seri
Anwar Bin lbrahim telah merasmikan
Bulan Keselamatan Negara pada 30
Julai 2024 dan Majlis Keselamatan
Negara (MKN) Pulau Pinang telah
mengadakan banyak aktiviti bersempena

bulan keselamatan yang disambut
setiap tahun.
Satu program sempena bulan

keselamatan telah diadakan di Fakulti
Pengurusan Hotel & Pelancongan (FPHP)
Universiti Teknologi MARA Cawangan
Pulau Pinang (UiITMCPP) yang mana satu
kursus asas barista telah dijalankan.

Kursus ini disertai oleh peserta luar yang
dipilih oleh pihak MKN dan juga staf
MKN sendiri.

la telah dirasmikan oleh Ketua
Pengarah MKN Pulau Pinang sendiri
iaitu YBrs. Tuan Asa’ari bin Zainudin.

Kursus ini bertujuan untuk memberi
pendedahan berkenaan industri kopi
kepada staf MKN dan juga peserta
luar terlibat.

Kebanyakan  peserta luar  yang
terlibat adalah dikalangan orang
awam yang ingin menceburi industri
kopi. Kursus ini berlansung selama
satu hari iaitu pada 31 Julai 2024
bermula dengan pengenalan kepada
industri  kopi sehinggalah kepada
praktikal penyediaan kopi.

Kursus yang diadakan ini melibatkan
dua orang tenaga pengajar kelas
Barista dari FPHP UiTM Penang. En.
Azlan Salim dan En. Rashid Salleh
telah mencurahkan pelbagai ilmu
berkenaan dunia kopi dan juga
pengalaman mereka.

Pada sebelah pagi, En. Azlan
memulakan dengan sedikit sejarah
berkenaan kopi kepada peserta dan
diikuti dengan sesi pembuatan kopi
tanpa menggunakan mesin espresso.
Kaedah tuang lalu, ‘french press’ dan
juga ‘moka pot’ telah diajarkan
kepada peserta yang berminat untuk
memulakan perniagaan kopi tanpa
modal yang besar. Semua peserta
diberi peluang untuk merasa dan
juga  menyediakan sendiri  kopi
mengikut kaedah yang ditunjukkan.
Selepas dari rehat tengahhari, En.
Rashid  mengambil alih  dengan
melatih peserta menggunakan mesin

kopi untuk  menyediakan kopi
‘espresso’.
Espresso merupakan asas kepada

semua kopi lain yang biasa dijual di
kafe seluruh dunia. Setelah itu,
peserta  diajarkan  teknik  untuk
menyediakan susu bagi kopi panas
yang dicampurkan susu seperti ‘café

latte’ dan ‘mocha’. Setelah selesai
mempelajari teknik ‘frothing’ susu,
peserta  diajarkan  pula  teknik
menuang susu untuk seni ‘latte’. Di

akhir kursus peserta juga mendapat
pendedahan berkenaan penjagaan
mesin kopi yang sangat penting.

berlansung
untuk

kursus  ini
diberikan  peluang

Sepanjang
peserta
bertanya dan berkongsi apa sahaja

persoalan berkenaan dunia  kopi.
Kebanyakan dari peserta menunjukan
minat yang sangat mendalam untuk
mempelajari ilmu duni kopi dan juga
menceburi industri ini.

Segala manfaat di dalam kursus yang
dianjurkan ini dapatlah memberi nama
baik kepada pihak fakulti FPHP secara
khususnya dan kepada UiTM secara
umumnya. Selain itu, kerjasama FPHP
dengan pihak MKN Pulau Pinang
diharapkan tidak terhenti setakat
kursus ini sahaja kerana banyak lagi
program  yang  boleh  dilakukan
bersama-sama di masa hadapan.

